ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

1. Անհրաժեշտությունը

«Հայաստանի Հանրապետության կառավարության մի շարք որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումը պայմանավորված է Հայաստանի Հանրապետության կառավարության 2014 թ հունվարի 16-ի «Համապատասխանության գնահատման ընթացակարգերը սահմանելու մասին» N56-Ն որոշման 2-րդ կետով տրված հանձնարարականով:

2. Ընթացիկ իրավիճակը և խնդիրները

«Համապատասխանության գնահատման ընթացակարգերը սահմանելու մասին» ՀՀ կառավարության 2014թվականի N56-Ն որոշման համար հիմք են հանդիսացել ոչ միայն «Տեխնիկական կանոնակարգման մասին» Հայաստանի Հանրապետության օրենքի դրույթները, այլ նաև ԵՀ-ի 2008 թվականի 768/2008 որոշման գնահատման ընթացակարգերը սահմանող 2-րդ հավելվածը: 

Միաժամանակ կարևոր է նաև այն հանգամանքը, որ ՀՀ կառավարության 2014թ. N56-Ն որոշման կիրարկումը Հայաստանի Հանրապետությանը կապահովի այնպիսի միջոցներով, որոնք թույլ կտան համապատասխանության գնահատման մարմինների համապատասխանության գնահատման ծառայությունների համապատասխանեցում ԵՏՄ կանոնակարգերին, որը հնարավորություն կտա նոր շուկայի ձեռք բերման և կխթանի հայկական արտադրանքի արտահանմանը:
Ներկայումս Հայաստանի Հանրապետությունը թեև թևակոխել է քաղաքական նոր փուլ` պայմանավորված Եվրասիական տնտեսական միությանը միանալու գործընթացով, սակայն դեռևս կան որոշակի պարտավորություններ` ԵՄ օրենսդրության մոտարկման շրջանակներում, որոնցից մեկն է հանդիսանում ՀՀ-ում գործող (ԵՏՄ-ում նմանատիպ տեխնիկական կանոնակարգերը բացակայում են) տեխնիկական կանոնակարգերի վերանայումը` Հայաստանի Հանրապետության կառավարության 2014 թ հունվարի 16-ի «Համապատասխանության գնահատման ընթացակարգերը սահմանելու մասին» N56-Ն որոշմամբ հաստատված համապատասխանության գնահատման ընթացակարգերի տեսանկյունից: Նախագծում ամփոփված են Հայաստանի Հանրապետությունում գործող ոչ պարենային արտադրանքի անվտանգությունը սահմանող տեխնիկական կանոնակարգերը` վերանայված համապատասխանության գնահատման ընթացակարգերի տեսանկյունից: Ներկայացված նախագիծը չի կարող խոչընդոտ հանդիսանալ ԵՏՄ միացման գործընփացին, քանի որ ԵՏՄ միացման պայմանագրի համաձայն ազգային տեխնիկական կանոնակարհերը գործելու են դեռևս մեկ տարի:
3. Տվյալ բնագավառում իրականացվող քաղաքականությունը

Ներկայումս Հայաստանի Հանրապետությունում շարունակվում են որակի ենթակառուցվածքի և տեխնիկական կանոնակարգման ոլորտների բարեփոխումները, միջազգային չափորոշիչներին որակի ազգային համակարգի ներդաշնակեցման գործընթացը` նպաստելով առավել մրցունակ և որակյալ արդյունքի թողարկմանը, տեղական արտադրողի և արտահանողի համար առավել նպաստավոր առևտրային պայմանների ձևավորմանը, սպառողների համար առավել անվտանգ ու որակյալ սպառման ապահովմանը:

ՀՀ-ում գործում է ոչ պարենային արտադրանքի 32 և պարենային արտադրանքի 14 տեխնիկական կանոնակարգ: Վերանայվել են պարենային արտադրանքի տեխնիկական կանոնակարգերը համապատասխանության գնահատման ընթացակարգերի տեսանկյունից: Սույն նախագծով ներկայացվում են կարգավորման այն տեխնիկական կանոնակարգերը, որոնց համապատասխանության գնահատման ընթացակարգերի տեսանկյունից կարգավորումը չի խոչընդոտի ԵՏՄ միացման պայմանագրի ուժի մեջ մտնելու գործընթացը, քանի որ ԵՏՄ միացման պայմանագրին համաձայն ԵՏՄ անդամ պետություններում կարող է գործել ազգային օրենսդրությունը (տեխնիկական կանոնակարգը) ԵՏՄ միասնական համապատասխան օրենդրական ակտի բացակայության դեպքում:

4. Կարգավորման նպատակը և բնույթը

Սույն նախագծի կարգավորման նպատակն է Հայաստանի Հանրապետության կառավարության 2014 թ հունվարի 16-ի «Համապատասխանության գնահատման ընթացակարգերը սահմանելու մասին» N56-Ն որոշման 2-րդ կետով տրված հանձնարարականի կատարման ապահովումը:

5. Նախագծի մշակման գործընթացում ներգրավված ինստիտուտները և անձիք

ՀՀ էկոնոմիկայի նախարարության Որակի ենթակառուցվածքի և տեխնիկական կանոնակարգման վարչություն

6. Ակնկալվող արդյունքը

Հայաստանի Հանրապետությունում գործող տեխնիկական կանոնակարգերի համապատասխանեցում Հայաստանի Հանրապետության կառավարության 2014 թ հունվարի 16-ի N56-Ն որոշման պահանջներին:

7. Այլ տեղեկություններ (եթե այդպիսիք առկա են)
Չկան
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  

ԷԿՈՆՈՄԻԿԱՅԻ ՆԱԽԱՐԱՐ                                        










ԿԱՐԵՆ ՃՇՄԱՐԻՏՅԱՆ

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ » ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և(կամ) լրացումների անհրաժեշտությունը.

Չկա

2. Միջազգային պայմանագրերով ստանձնած պարտավորությունների հետ համապատասխանությունը

Առկա է:

3. Այլ տեղեկություններ (եթե այդպիսիք առկա են)
Չկան
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

ԷԿՈՆՈՄԻԿԱՅԻ ՆԱԽԱՐԱՐ                                         ԿԱՐԵՆ ՃՇՄԱՐԻՏՅԱՆ
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ 
ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ 

ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության մի շարք որոշումներում փոփոխություններ կատարելու մասին» Հայաստանի Հանրապետության կառավարության որոշման ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացումներ կամ նվազեցումներ չեն նախատեսվում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

ԷԿՈՆՈՄԻԿԱՅԻ ՆԱԽԱՐԱՐ                                         ԿԱՐԵՆ ՃՇՄԱՐԻՏՅԱՆ

